
ghlúin óg atá ag fás aníos atá
freagraí ar na gceisteanna sin.
Cinnte dhá leanfaí ar aghaidh le
spioraid Lá na gClubanna i gcónaí
níor bhaol dúinn. 

Tá buíochas mór ag dul don
Choiste a d’eagraigh an ócáid seo
ach go háithrid na mná.

Ag a sé a chlog thráthnóna,
cuireadh deireadh leis an lá le
haifreann a léigh an tAthair
Micheál Ó Flannabhra sa seastán
agus ní fhéadfá áit a fháil níos
deise le Ceann Bóirne agus Sliabh
Eilbhe agus Cuan na Gaillimh ó
dheas, agus  le Baile na
mBrobhach ó thuaidh agus ceol
binn na bpáistí mórthimpeall
orainn. Ní fhéadfainn gan
cuimhne ar an gCoiste a chuir
dlús leis an bpáirc seo an chéad lá
riamh agus go háithrid na mná a
d’eagraigh díolachán earraí gach
Nollaig agus a thug isteach na
mílte punt. Ag breathnú dhom
síos ar Chrois Mhícheál
Breathnach bhí mé ag rá liom féin
go gcaithfeadh sé go mbeadh sé
sásta go bhfuil a ainm agus a cháil
go beo bríomhar fós i gCois
Fharraige. 

Le linn an aifrinn thug duine
as gach baile i gceantair an
Chumainn coinneal chuig an altóir
i gcuimhne na marbh. Ag deireadh
an aifrinn tháinig cuaifeach
gaoithe trasna an ardán a leag vása

An altóir sa seastán do Lá na gClubanna

Máire Bn. Uí Mhainnín a
chaith na blianta fada ag
múineadh i Scoil
Sailearna, agus ba mhaith
uaithi. Bhí spéis mhór aici
sa gceol go háirithe agus
ba mhinic í i bhfeighil an
chóir sa séipéal. Faríor,
d’imigh Máire uainn i rith
an tsamhraidh agus
aireoidh muid uainn í. Ar
dheis Dé go raibh a hanam
agus anamacha na marbh
ar fad.

bláthanna a bhí ar an altóir agus a
chuir roinnt deannaigh in aer.
Bhreathnaigh roinnt daoine ar a
chéile. Cá bhfios nach
teachtaireacht a bhí ann ónár
gcairde agus ónár ndaoine
muinteartha atá sínte ar an Aill
Fhionn síos uainn ag rá, ‘An-ócaid!
Ba deas uaibh cuimhniú orainn’.

Go bhfága Dia a saol agus a
sláinte agaibh ar fad a chuidigh leis
an lá!

Foireann Peile Scoil na Tulaí
Ar chúl ó chlé: Dónal Ó Bradaigh, Máirtín Ó Cualáin, Ryan Breathnach Ó Cinnéide,

Aaron Ó Conghaile, Ciara Ní Chonghaile agus Cuán Mac Dubhghaill.
Chun tosaigh ó chlé: Dara Mac Dubhghaill, Rónán Bolustrom, Criostóir Mac Donncha,

Breandán de Búrca, Liam Ó Conghaile agus Aonghus Ó Fátharta

Liathróid Láimhe sa mBunscoil
Fearghas Mac Lochlainn

Tá an liathróid láimhe ag gabháil ó neart go neart i Scoil Sailearna ó bhliain
go bliain. Bíonn traenáil ann chuile Dhéardaoin tar éis na scoile agus
ranganna difriúla ag tabhairt faoi chuile théarma ó Rang a 2 suas go Rang

a 6. Taobh istigh den scoil eagraíodh neart sraithchomórtas liathróide láimhe:
sraith do bhuachaillí Rang a 6, sraith do bhuachaillí Rang a 5, sraith do chailíní
Rang a 5 agus a 6, sraith do bhuachaillí Rang a 3 agus sraith eile do chailíní Rang
a 3.  Bhí seans ag chuile dhuine acu chuile dhuine eile ina rang a fhéin a imirt
agus b’shin é aidhm na sraitheanna – ’sé sin neart cluichí a thabhairt dhóibh.

Ballaí Nua Indreabháin!

bainfear úsáid as an bpinniúr seo, ní
amháin le haghaidh liathróide
láimhe ach le haghaidh scileanna na
hiomána a fhorbairt freisin.

Idir dhá Nollaig a rinneadh go
leor den réamhobair le haghaidh an
phinniúir dhúbailte.  D’eagraigh
Timín Joe Tim meitheal oibre a
d’oibrigh go deonach ón naoú lá
fichead de Nollaig go dtí an t-ochtú
lá d’Eanáir chúns a bhí an chuid eile
againn ag placadh turcaí! Beidh an
scoil buíoch go brách den mheitheal
seo agus féachfaidh mé lena gcuid
ainmneacha ar fad a luadh anseo
thíos: Timín Joe Tim, Jimí Joe
Shéamuis, Páraicín Willie, Gerry
Springer Ó Fátharta, Bertie Ó
Fátharta, Pádraig Tim, Tadhg Tim Ó
Conghaile, Tadhg Mór Ó Curraoin,
Ruadhán Ó Curraoin, Cillín Ó
Curraoin, Brian Mór Ó Curraoin,
Séamus Dáirbí, Diarmuid Ó
Fátharta, Cian Ó Fátharta, Ciarán
Phádraig Mhaitiú.  Tá súil agam
nach bhfuil aon duine fágtha ar lár
agam.   Má tá meabhrófar dhom é!
Bhí ceathrar den mheitheal seo ag
obair freisin sa meitheal a bhí ag
tolladh na carraige le taobh chlár na
scóranna ar Pháirc Mhíchíl
Bhreathnaigh faoi Nollaig sa mbliain
1975. Meas tú cérbh iad fhéin?! Is iad
O’Reilly Concrete a leag an pinniúr
dúbailte ag an scoil sa mBliain Nua.

D’éirigh thar cionn le gasúir na
scoile i mbliana i gcomórtas
Liathróide Láimhe Chumann na
mBunscoileanna. Rinne siad éacht
agus ag craobh an chontae bhí trófaí
nó bonn ag chuile dhuine beo acu ag
dul abhaile! Seo iad a leanas torthaí
Chraobh an Chontae a himríodh i

Bhuaigh Caomhán Ó hIarnáin
comórtas Rang a 6 agus bhí Cian Ó
Fátharta sa dara háit.  Bhuaigh
Darragh Ó Fátharta comórtas Rang a
5 agus Ruaidhrí Óg Ó Béarra sa dara
háit.  Bhuaigh Hazel Ní
Choisdealbha comórtas na gcailíní
agus Emma Ní Choisdealbha sa dara
háit.  I gcomórtas Rang a 3,
ghnóthaigh Liam Cruz Ó Fátharta an
chéad áit agus bhí Joe Ó Conghaile sa
dara háit.  Ghnóthaigh Sadhbh Lily
Howlin-Barman an chéad áit i
gcomórtas na gcailíní agus bhí
Majella Nic Dhonnacha sa dara háit.

Tá buíochas mór agus an-
chreidiúint ag gabhail do Chlub
Liathróide Láimhe Chumann Mhíchíl
Bhreathnaigh as ucht an mhéid atá
déanta acu ar son na liathróide láimhe
leis na gasúir sa bpobal agus tá a
shliocht orthu. Chuile lá ag an scoil,
bíonn gasúir idir bhuachaillí agus
chailíní amuigh ag imirt liathróide

láimhe.  Mharcáil an Club trí phinniúr
aon bhalla ag an scoil – péire taobh
amuigh agus ceann eile
d’ardchaighdeán taobh istigh de halla
na scoile. Ina theannta sin freisin, tá
pinniúr dúbailte (nó dhá phinniúr trí
bhalla droim le droim) i gclós na
scoile anois – a bhuíochas sin do
Chlub Liathróide Láimhe Chumann
Mhíchíl Bhreathnaigh agus go
speisialta do Timín Joe Tim a chuir
dlús leis an togra ón tús.

Níor chosain an áis iontach seo
leathphingin rua ar an scoil.
Chlúdaigh An Roinn Gnóthaí Pobail
Tuaithe agus Gaeltachta breis is 90%
den togra agus d’íoc Club Liathróide
Láimhe Chumann Mhíchíl
Bhreathnaigh an fuílleach. Níl
leithscéal ar bith ag gasúir na scoile
anois nuair atá an pinniúr dúbailte
seo anois acu, gan trácht ar na
pinniúir aon bhalla a bhí péinteáilte
ag an gClub roimhe sin. Ar ndóigh

Cluichí Pobail – Buaiteoirí Chraobh na hÉireann
Thuas, ar chúl ó chlé: Hazel Ní Choisdealbha, Cath. na gCluichí Pobail agus Éimear Ní Bhiadha.
Chun tosaigh, ó chlé: Sinéad Ní Mhaoláin, Mairéad Ní Chonghaile, Ciana Ní Churraoin agus Anna Ní Odhráin Ní
Mhurchú.

Thall, ag barr: Gerry Springer tagtha slán as cath eile!

Campa Samhraidh Iúil
Thíos, ó chlé ón mbarr: Jimí Joe Shéamais, Stiofán Ó Conghaile, Anna Nic Gearailt, Dónal Ó Braonáin, Sorcha Ní
Fhrighil, Ruaidhri Óg Ó Béarra, Con Ó Gibne, Ciana Ní Churraoin, Rónán Ó Coisdealbha, Oisín Ó Cualáin, Stiofán Ó
Béarra, Aodán Ó Beoláin, Emma Ní Choisdealbha, Sorcha Ní Bhraonáin, Sinéad Ní hAinlí.

Thall, ag bun:Bua eile ag Ciana.

Ócáid Bronnta Feistis d’Fhéile na nGael, ó chlé:Timín Ó Curraidhín, Cian Ó Conghaile, Maidhc Ó Conghaile, Ruaidhri Óg Ó Béarra, Rónán Ó Beoláin,
Frances Uí Churraoin, Dara Ó Fátharta, An tAth. Micheál Ó Flannabhra, Anna Ní Bhraonáin, Ciana Ní Churraoin, Sorcha Ní Bhraonáin, Jimí Ó Fátharta agus Lisa Ní Chadhain.

Buaiteoirí i Roinn 1 ag Féile na nGael 2009
Ó chlé, Lisa Ní Chadhain, Ciana Ní Churraoin,

Jimí Ó Fátharta (traenálaí), Anna agus Sorcha Ní Bhraonáin

Faoi-16 Dúbailte: Mac Dara Ó Béarra agus Micheál Ó
Leathlobhair as Maigh Cuilinn a chuaigh ar aghaidh
agus a bhain amach Craobh Chonnachta.
Faoi-17 Singil: Stiofán Ó Béarra a chuaigh ar aghaidh
agus a bhain amach Craobh Chonnachta.
Faoi-17 Dúbailte: Caoimhin agus Breandán Ó
Conghaile.

Comórtas B do Bhuachaillí:
Faoi-10 Dúbailte: Gearóid Ó Conghaile agus Rónán Ó
Direáin.
Faoi-15 Singil: Joe Ó Fátharta.

Comórtas Ghael Linn
Ba iad Ciana Ní Churraoin agus Cian Ó Fátharta a
sheas an fód sa gcomórtas measctha Faoi-13 i bPáirc an
Chrócaigh i mbliana agus chuaigh siad an bealach ar
fad an geábh seo. Sheas an cleachtadh a bhí sa
gcomórtas seo le dhá bhliain ag Ciana in éindí le
Ruadhan agus le Maidhc Óg anuraidh nuair a bhuaigh
siad an “Sólás”, agus fuair sí an-chúnamh ó Chian
chomh maith. 

Sheas Michael Pheaits Ó Cualáin an fód do
Ghaillimh sna Máistrí agus chuir Gearóid Springer Ó
Fátharta suas an-troid i gConnacht.

Comórtas Seisir Faoi-12/13 do Bhuachaillí:
Bhí Cian Ó Fátharta agus Ruadhan Ó Beoláin ar
fhoireann na Gaillimhe ach fuair Ros Comáin an lámh
in uachtar orthu.

Comórtas Deichniúr Faoi-13/17 do Chailíní:
Bhí Ciana Ní Churraoin agus Sinéad Ní hAinlí ar
fhoireann Chonnachta agus bhain siad amach an
comórtas Uile-Éireann. Is iontach an comórtas é seo

mar casann siad agus feiceann siad imreoirí iontacha
eile sna haoiseanna éagsúla, rud a thugann an-
chleachtadh do na himreoirí.

Comórtas Fhéile na nGael:
Bhí foireann cailíní agus buachaillí ag Féile na nGael i
Laois/Uíbh Fhailí i mbliana. Rinne na cailíní éacht eile
fós nuair a bhuaigh siad an comórtas i nGrád 1. Ba iad
Maigh Cuilinn a chas orthu sa gcluiche ceannais agus
tar éis dhá chluiche bhí siad ar chomhscór, cluiche an
taobh. Mar sin b’éigin an tríú cluiche go dtí 11 a imirt
agus thug na cailíní se’againne fíorthaispeántas go deo.

bpinniúr an Chnoic i dtús mhí na Nollag:
Buachaillí Singil faoi 13:  Caomhán Ó hIarnáin (2ú háit)
Buachaillí Dúbailte faoi 13:  Cian Ó Fátharta agus Rónán
Ó Beoláin (an chéad áit)
Cailíní Singil faoi 13:  Hazel Ní Choisdealbha (2ú háit)
Cailíní Dúbailte faoi 13:  Róisín Ní Fhurrghais &
Mairéad Ní Chonghaile (an chéad áit)
Buachaillí Singil faoi 11:  Aaron Bolustrum (an dara háit)
Buachaillí Dúbailte faoi 11:  Michael Ó Longáin & Rónán
Ó Curraoin (an dara háit)
Cailíní Singil faoi 11:  Anna Ní Odhráin Ní Mhurchú (an
chéad áit)
Cailíní Dúbailte faoi 11:  Eimear Ní Bhiadha agus Sinéad
Ní Mhaoláin. (an chéad áit).

An dream a bhuaigh an chéad áit chuaigh siad ar
aghaidh chuig Craobh an Chúige a bhí ar siúl  i mBaile
an Róba sa Márta. D’éirigh le Eimear Ní Bhiadha agus
Sinéad Ní Mhaoláin é seo a  bhuachtáil freisin agus
chuaigh siad ar aghaidh ansin go Páirc an Chrócaigh sa
mBealtaine.  D’imríodar cailíní eile as chuile chúige ach
níor éirigh le haon bheirt eile an ceann is fearr a fháil ar
chailíní Scoil Sailearna!  Bhí tine chnámh rompu ag
pinniúr an chnoic nuair a d’fhill siad oíche Dé
Domhnaigh as Baile Átha Cliath!

Cuireadh tús le togra nua eile i mbliana freisin agus
is fiú tagairt a dhéanamh dhó anseo. Ó tharla nach raibh
ach seacht mbunscoil ag glacadh páirte i gcomórtas
liathróide láimhe Chumann na mBunscoileanna,
cuireadh comórtas nua, comórtas B do thosaitheoirí sa
siúl.  Déanadh teangabháil le chuile bhunscoil sa
gcontae agus díríodh isteach go speisialta ar scoileanna
a raibh pinniúr nó club liathróide láimhe gar dhóibh.
Tugadh cuairt ar roinnt scoileanna freisin le ceardlann a
thabhairt, ag taispeáint na mbunscileanna, ag míniú na
rialacha agus ag míniú druileanna do na gasúir agus na
múinteoirí.  Chuir Niamh Egan as Comhairle Liathróide
Láimhe na hÉireann pacáiste liathróide láimhe le
scileanna, druileanna agus liathróidí ar fáil freisin do na
scoileanna nua seo.  

Imrítear an gnáthchomórtas Chumann na
mBunscoileanna leis an liathróid Challenger 2 ach
imríodh an Comórtas B leis an liathróid Challenger 1 atá
níos boige agus níos moille.  Athraíodh an gearrlíne
isteach ceithre throigh freisin le seans níos fearr a
thabhairt do na gasúir nach raibh ach ag tosaí. 

D’éirigh thar barr ar fad leis an gcomórtas B.  Léirigh
os cionn scór scoileanna suim sa gcomórtas agus
thosaigh gasúir nár imir ariamh cheana ag cleachtadh i

scoileanna ar fud an chontae.  Tá an-chreidiúint ag dul
do Timín Joe Tim a chuaigh soir chuig Scoil Éinne sa
Spidéal ceithre lá chuile sheachtain ag traenáil na ngasúr
ag am lóin.  Rinne Morgan d’Arcy as Maigh Cuilinn, é
fhéin, traenáil rialta i Scoil Phádraig i nGaillimh. Cuid
de na scoileanna seo a léirigh suim, d’airigh siad nach
raibh siad réidh le páirt a ghlacadh i gcomórtas fós ach
mar sin fhéin bhí muid an-sásta leis an líon scoileanna a
ghlac páirt – ceithre scoil dhéag ar fad.  Le cúnamh Dé,
beidh go leor acu seo ag glacadh páirte sa gcomórtas A
gan mórán achair. 

Mar gheall go raibh an oiread scoileanna san
iomaíocht, b’éigean trí réamhbhabhta a reáchtáil – ceann
i bpinniúr an Chnoic, ceann in Eanach Dhúin agus
ceann i mBaile Nua, Mainistir Chnoc Muaidhe.  Seo iad
a leanas na scoileanna uile a ghlac páirt: Scoil Éinne (An
Spidéal), Scoil Cholmcille (An Tulaigh), Scoil Rónáin
(Árainn), Scoil Eoin Pól II (Árainn), Scoil Chaomháin
(Inis Oírr), Scoil Eanach Dhúin, Scoil an Chaisleáin
Gheairr, Scoil Phádraig (Gaillimh), Scoil Éinne (Bóthar
na Trá), Scoil an Chairn Mhóir, Scoil Bhaile Nua
(Mainistir Chnoc Muaidhe),  Scoil Bhaile Chlár na
Gaillimhe, Scoil na mBuachaillí (Baile Átha an Rí) agus
Scoil Bhaile Meánach (Creachmhaoil).
Seo iad a leanas na buaiteoirí: 
Buachaillí Singil faoi 13:  Éamonn Ó Conaire (Scoil
Phádraig);
Buachaillí Dúbailte faoi 13:  Féilm Mac Shamhrain &
Aidan Hawkins (Scoil Phádraig);
Cailíní Singil faoi 13:  Adhna Ní Bhraonáin (Scoil
Cholmcille, An Tulaigh);
Cailíní Dúbailte faoi 13:  Orla & Áine Ní Chonghaile
(Scoil Chaomháin, Inis Oírr);
Buachaillí Singil faoi 11:  Finín Ó Laoi (Scoil Éinne, An
Spidéal);
Buachaillí Dúbailte faoi 11:  Gearóid Ó Conghaile &
Pádraig Ó Cathmhaoil (Scoil Éinne, An Spidéal);
Cailíní Singil faoi 11:  Sorcha Ní Bhraonáin (Scoil
Cholmcille, An Tulaigh);
Cailíní Dúbailte faoi 11:  Meala Ní Choisdealbha &
Laoise Bhreathnach (Scoil Éinne, An Spidéal).

D’éirigh thar cionn ar fad leis an gcomórtas B agus
le cúnamh Dé beidh an comórtas nua seo ag gabháil ó
neart go neart anois agus na scoileanna céanna agus
scoileanna nua freisin ag glacadh páirte arís an bhliain
seo chugainn. Coinneoidh muide ann í!

Ó Aois go hAois
1 2

3 4

5
Seanphictiúir d’fhir as an gceantar. Chun

tosaigh, Pádraig Thaidhg Phádraig Ó Conghaile
agus ba mhór againn ainmneacha na ndaoine
eile a fháil don chéad eagrán eile.

Mary Walsh, as Meiriceá (neacht le
Winnie), Winnie agus Peadar Ó Máille, agus
Michael Mholly (Ó Tuairisg) taobh amuigh de
theach ósta Tigh Mholly.

Greg agus Caitlín Uí Bhraonáin, Eilín Uí
Bhraonáin agus Máirtín Pheaits Ó Cualáin ag
cóisir Nollag Tigh Mholly.

Máirtín a’ Bhreathnaigh, Neainsaí Nolan,
Winnie Mholly, ??, Noel Ó Tuairisg agus daoine
eile ag an ócáid chéanna.

Agnes Sheáinín, Mary Keady (nach
maireann), Delia Mholly (nach maireann),
Sally Sheáinín agus Winnie Mholly ar a sáimhín
só roinnt blianta ó shin.

1

2

3

4

5

Comhghairdeas
Ciana Callinan,iníon le

hÁine (Ní Chéidigh) agus David
Callanan a bhain amach an
marc ab airde sa gClár BEd in
Ollscoil Luimnigh i mbliana. Dá
thoradh sin ainmníodh í don
ghradam Vere Foster Medal, a
bhronann an INTO gach bliain
ar an té a bhaineann amach an
grád iomlán is airde sna staidéir
Chleachtais Mhúinteora agus
Curacalaim sa gclár BEd.

Loretta Ní Challanáin,
deirfiúr le Ciana, a bhfuil
Craobhchomórtas Chonnacht sa
Damhsa Gaelach buaite aici le
chúig bliana anuas, agus a
bhain amach an tríú háit i
gCraobhchomórtais an
Domhain i mBéal Feiriste
anuraidh.

Ciarán Ó Ráighne,atá
cáilithe mar Gharda Síochána ó
mhí Iúil seo caite agus é anois i
mbun dualgais i mBéal Átha na
Sluaighe.

Tá Craobh na hÉireann in
aclaíocht colainne bainte
amach ag Cathal Mac Tiarnáin
agus é anois ag díriú ar an
teideal Mr. Universe. Ar na
daoine cáiliúla a bhain amach
an teideal sin in imeacht na
mblianta, tá Arnold
Schwarzengger agus Johnny
Weis Muller, an chéad Tarzan a
bhí ar an teilifís.
Anseo, tá Cathal (sa lár) nuair a
bhuaigh sé a chéad ghradam
náisiúnta ‘Irish Best Lifter’i
2003. Ar chlé dó, tá Tony
McCaffrey agus ar a dheis tá
Tom Dillon, Uachtarán an IPF.

2

4

Tá sloinnte réamhphósta na gcailíní idir lúibíní agus is iad a mbailte dúchais atá luaite leo.
Ar chúl, ó chlé: Mairéad (Standúin) Wiseman, Leitir Caladh; Máire (Ní Chéidigh) Uí Mhaoláin, Na hAille; Máire T. (Ní Chonghaile) Uí Ghríofa, Baile na
hAbhann; Cáit (Bheilbigh) Uí Fheinnadha, Camas; Eibhlín (Ní Chonghaile) Uí Chualáin, An Cnoc.
Chun tosaigh, ó chlé:Siobhán (Ní Chonghaile) Uí Choncheanainn, Baile na hAbhann; Pauline (Ní Churraoin) Uí Dhomhnaill, Both Chuana; Bríd (Ní Churraoin),
Both Chuana; Róisín (Ní Loideáin) Uí Shúilleabháin, Coill Rua.

Foireann Sacair an Údaráis i ndeireadh na seachtóidí

Biseach200961

Biseach2009-publicat, S:8, F:1, Plate:15, 08/10/2009, 15:32




